
Purvadinacharya

பூர்வதி³நசர்யா

ஶ்ரீதே³வராஜகு³ருபி⁴ரநுக்³ரு’ஹீதா
ஶ்ரீரஸ்து ।
ஶ்ரீமதே ஹயக்³ரீவாய நம: ।
ஶ்ரீமதே ராமாநுஜாய நம: ॥
ஸௌம்யஜாமாத்ரு’யோகீ³ந்த்³ரசரணாம்பு³ஜஷட்பத³ம் ।
தே³வராஜகு³ரும் வந்தே³ தி³வ்யஜ்ஞாநப்ரத³ம் ஶுப⁴ம் ॥
அங்கே கவேரகந்யாயாஸ்துங்கே³ பு⁴வநமங்க³ளே ।
ரங்கே³ தா⁴ம்நி ஸுகா²ஸீநம் வந்தே³ வரவரம் முநிம் ॥ 1॥
மயி ப்ரவிஶதி ஶ்ரீமந்மந்தி³ரம் ரங்க³ஶாயிந: ।
பத்யு: பதா³ம்பு³ஜம் த்³ரஷ்டுமாயாந்தமவிதூ³ரத: ॥ 2॥
ஸுதா⁴நிதி⁴மிவ ஸ்வைரஸ்வீக்ரு’தோத³க்³ரவிக்³ரஹம் ।
ப்ரஸந்நார்கப்ரதீகாஶப்ரகாஶபரிவேஷ்டிதம் ॥ 3॥
பார்ஶ்வத: பாணிபத்³மாப்⁴யாம் பரிக்³ரு’ஹ்ய ப⁴வத்ப்ரியௌ ।
விந்யஸ்யந்தம் ஶநைரங்க்⁴ரீ ம்ரு’து³லௌ மேதி³நீதலே ॥ 4॥
ஆம்லாநகோமலாகாரமாதாம்ரவிமலாம்ப³ரம் ।
ஆபீநவிபுலோரஸ்கமாஜாநுபு⁴ஜபூ⁴ஷணம் ॥ 5॥
ம்ரு’ணாலதந்துஸந்தாநஸம்ஸ்தா²நத⁴வளத்விஷா ।
ஶோபி⁴தம் யஜ்ஞஸூத்ரேண நாபி⁴பி³ம்ப³ஸநாபி⁴நா ॥ 6॥
அம்போ⁴ஜபீ³ஜமாலாபி⁴ரபி⁴ஜாதபு⁴ஜாந்தரம் ।
ஊர்த்⁴வபுண்ட்³ரைருபஶ்லிஷ்டமுசிதஸ்தா²நலக்ஷணை: ॥ 7॥
காஶ்மீரகேஸரஸ்தோமகடா³ரஸ்நிக்³த⁴ரோசிஷா ।
கௌஶேயேந ஸமிந்தா⁴நம் ஸ்கந்த⁴மூலாவலம்பி³நா ॥ 8॥
மந்த்ரரத்நாநுஸந்தா⁴நஸந்ததஸ்பு²ரிதாத⁴ரம் ।

தத³ர்த²தத்வநித்⁴யாநஸந்நத்³த⁴புலகோத்³க³மம் ॥ 9॥
ஸ்மயமாநமுகா²ம்போ⁴ஜம் த³யமாநத்³ரு’க³ஞ்சலம் ।
மயி ப்ரஸாத³ப்ரவணம் மது⁴ரோதா³ரபா⁴ஷணம் ॥ 10॥
ஆத்மலாபா⁴த்பரம் கிஞ்சித³ந்யந்நாஸ்தீதி நிஶ்சயாத் ।
அங்கீ³கர்துமிவ ப்ராப்தமகிஞ்சநமிமம் ஜநம் ॥ 11॥
ப⁴வந்தமேவ நீரந்த்⁴ரம் பஶ்யந்வஶ்யேந சேதஸா ।
முநே! வரவர!ஸ்வாமிந் முஹுஸ்த்வாமேவ கீர்தயந் ॥ 12॥
த்வத³ந்யவிஷயஸ்பர்ஶவிமுகை²ரகி²லேந்த்³ரியை: ।
ப⁴வேயம் ப⁴வது:³கா²நாமஸஹ்யாநாமநாஸ்பத³ம் ॥ 13॥
பரேத்³யு: பஶ்சிமே யாமே யாமிந்யாஸ்ஸமுபஸ்தி²தே ।
ப்ரபு³த்⁴ய ஶரணம் க³த்வா பராம் கு³ருபரம்பராம் ॥ 14॥
த்⁴யாத்வா ரஹஸ்யத்ரிதயம் தத்த்வயாதா²த்ம்யத³ர்பணம் ।
பரவ்யூஹாதி³காந் பத்யு: ப்ரகாராந் ப்ரணிதா⁴ய ச ॥ 15॥
தத: ப்ரத்யுஷஸி ஸ்நாத்வா க்ரு’த்வா பௌர்வாஹ்நிகீ: க்ரியா: ।
யதீந்த்³ரசரணத்³வந்த்³வப்ரவணேநைவ சேதஸா ॥ 16॥
அத² ரங்க³நிதி⁴ம் ஸம்யக³பி⁴க³ம்ய நிஜம் ப்ரபு⁴ம் ।
ஶ்ரீநிதா⁴நம் ஶநைஸ்தஸ்ய ஶோத⁴யித்வா பத³த்³வயம் ॥ 17॥
ததஸ்தத்ஸந்நிதி⁴ஸ்தம்ப⁴மூலபூ⁴தலபூ⁴ஷணம் ।
ப்ராங்முக²ம் ஸுக²மாஸீநம் ப்ரஸாத³மது⁴ரஸ்மிதம் ॥ 18॥
ப்⁴ரு’த்யை: ப்ரியஹிதைகாக்³ரை: ப்ரேமபூர்வமுபாஸிதம் ।
தத்ப்ரார்த²நாநுஸாரேண ஸம்ஸ்காராந் ஸம்விதா⁴ய மே ॥ 19॥
அநுகம்பாபரீவாஹைரபி⁴ஷேசநபூர்வகம் ।
தி³வ்யம் பத³த்³வயம் த³த்த்வா தீ³ர்க⁴ம் ப்ரணமதோ மம ॥ 20॥
ஸாக்ஷாத்ப²லைகலக்ஷ்யத்வப்ரதிபத்திபவித்ரிதம் ।
மந்த்ரரத்நம் ப்ரயச்ச²ந்தம் வந்தே³ வரவரம் முநிம் ॥ 21॥
ததஸ்ஸார்த⁴ம் விநிர்க³த்ய ப்⁴ரு’த்யைர்நித்யாநபாயிபி:⁴ ।
ஶ்ரீரங்க³மங்க³ளம் த்³ரஷ்டும் புருஷம் பு⁴ஜகே³ஶயம் ॥ 22॥

மஹதிம் ஶ்ரீமதி த்³வாரே கோ³புரம் சதுராநநம் ।
ப்ரணிபத்ய ஶநைரந்த: ப்ரவிஶந்தம் ப⁴ஜாமி தம் ॥ 23॥
தே³வீ கோ³தா³ யதிபதிஶட²த்³வேஷிணௌ ரங்க³ஶ‍்ரு’ங்க³ம்

ஸேநாநாதோ² விஹக³வ்ரு’ஷப⁴ஶ்ஶ்ரீநிதி⁴ஸ்ஸிந்து⁴கந்யா ।
பூ⁴மாநிலாகு³ருஜநவ்ரு’த: பூருஷஶ்சேத்யமீஷாமக்³ரே

நித்யம் வரவரமுநேரங்க்⁴ரியுக்³மம் ப்ரபத்³யே ॥ 24॥
மங்க³ளாஶாஸநம் க்ரு’த்வா தத்ரதத்ர யதோ²சிதம் ।
தா⁴ம்நஸ்தஸ்மாத்³விநிஷ்க்ரம்ய ப்ரவிஶ்ய ஸ்வம் நிகேதநம் ॥ 25॥
அத²ஶ்ரீஶைலநாதா²ர்யநாம்நி ஶ்ரீமதி மண்ட³பே ।
தத³ங்க்⁴ரிபங்கஜத்³வந்த்³வச்சா²யாமத்⁴யநிவாஸிநாம் ॥ 26॥
தத்த்வம் தி³வ்யப்ரப³ந்தா⁴நாம் ஸாரம் ஸம்ஸாரவைரிணாம் ।
ஸரஸம் ஸரஹஸ்யாநாம் வ்யாசக்ஷாணம் நமாமி தம் ॥ 27॥
தத:ஸ்வசரணாம்போ⁴ஜஸ்பர்ஶஸம்பந்நஸௌரபை: ⁴ ।
பாவநைரர்தி²நஸ்தீர்தை²ர்பா⁴வயந்தம் ப⁴ஜாமி தம் ॥ 28॥
ஆராத்⁴ய ஶ்ரீநிதி⁴ம் பஶ்சாத³நுயாக³ம் விதா⁴ய ச ।
ப்ரஸாத³பாத்ரம் மாம் க்ரு’த்வா பஶ்யந்தம் பா⁴வயாமி தம் ॥ 29॥
ததஶ்சேதஸ்ஸமாதா⁴ய புருஷே புஷ்கரேக்ஷணே ।
உத்தம்ஸிதகரத்³வந்த்³வமுபவிஷ்டமுபஹ்வரே ॥ 30॥
அப்³ஜாஸநஸ்த²மவதா³தஸுஜாதமூர்தி-
மாமீலிதாக்ஷமநுஸம்ஹிதமந்த்ரரத்நம் ।

ஆநம்ரமௌலிபி⁴ருபாஸிதமந்தரங்கை³-
ர்நித்யம் முநிம் வரவரம் நிப்⁴ரு’தோ ப⁴ஜாமி ॥ 31॥

ததஶ்ஶுபா⁴ஶ்ரயே தஸ்மிந்ந்நிமக்³நம் நிப்⁴ரு’தம் மந: ।
யதீந்த்³ரப்ரவணம் கர்தும் யதமாநம் நமாமி தம் ॥ 32॥
இதி பூர்வதி³நசர்யா ஸமாப்தா ।

